
met hom—een aan generaal De Wet, een aan generaal
Beyers en een aan generaal Kemp. In die briewe het
president Steyn aan die manne meegedeel dat dr. Steyn
die brief wat hy van die Eerste Minister ontvang het,
aan hulle sou voorlees, en, verder, dat dit sy versoek
was dat hulle na hom op ,,Onze Rust’’ sou kom om die
ernstige sake te bespreek. Dr. Steyn het dieselfde dag
gegaan na generaal Beyers, waar hy op Damhoek was.
Beyers het hom toe bereid verklaar om na ,,Onze Rust’’
te gaan as hy die versekering sou hé dat generaal De
Wet ook daar sou wees.

So gou as dr. Steyn weer op Pretoria gekom het,
het hy ’n telegram aan generaal De Wet gestuur, met
die doel om uit te vind waar hy was; maar toe hy daar
geen antwoord op ontvang nie, is hy van die Trans-
vaalse hoofstad op 26 Oktober na Bloemfontein terug.

Dadelik stuur president Steyn vir dr. Steyn weer
terug, en hierdie keer met generaal Hertzog, om De
Wet te probeer vind. Hulle het op 28 Oktober op Heil-
bron aangekom. Hiervandaan is dr. Steyn na Pretoria,
terwyl generaal Hertzog verder voortgegaan het in sy
opsoek van generaal De Wet.

Daar moet nou 'n oomblik hier stilgestaan word
om die aandag te vestig op die manifes van generaals
De Wet en Beyers, wat die volgende dag (29 Oktober)
sou gepubliseer word, maar wat al op 24 Oktober
opgestel is.

Die skrywer van die manifes was generaal Beyers.
Self het generaal De Wet dit nie kan teken nie, maar
dit is opgestel in die gees van gesprekke wat hy met

Beyers gehad het; en dit was volkome na sy sin dat sy
naam daaronder geplaas was. Dit is die Manifes:—

Steenbokfontein,
29 Oktober 1914
KENNISGEVING.

,,Kennis geschiedt mits deze aan alle Burgers van
de Unie, dat, nademaal de Regering van de Unie
besloten heeft Duits-Zuidwest te veroveren en op
onjuiste berichten en beweringen de Parlementsleden
van de Zuid-Afrikaanse Partij het besluit van de
Regering hebben bekrachtigd;

[En daar het Parlement tot die stap overgegaan
is, zonder het volk daarover te raadplegen, waardoor
bet volksrecht verkracht is geworden] *

En nademaal geprotesteerd is geworden tegen de
goddeloze aanval van Duits-Zuidwest; tegen een volk,
dat ons nimmer iets kwaads gedaan, maar altijd goed-
gezind was;

Ennademaal de Regering het recht van het publiek
om op vreedzame wijze hun protest voort te zetten,
ontnomen heeft door het proklameren van krijgswet en
regulaties, zo 1s het, dat wij blijven protesteren met het
wapen in de hand tegen het zo gevaarlik beginsel, het-
welk de Regering tegen de zin en wil van het volk wenst
uit te voeren, dat ons volk in de grootste ellende en ramp
zal gedompeld worden en dat Gods vloek ons treffen
zal, indien dit besluit van de Regering ten uitvoer
gebracht wordt.

Daar onze protesterende houding niet is om
broedersbloed te vergieten, maar integendeel, zoals

1) Hierdie sin 18 1n ’n eksemplaar deur Beyers aan kapt Brink
oorhandig witgelaat

reeds bewezen is waar mogelik te verwijden en onder
geen omstandigheden aanvallenderwijze op te treden,

Doen wij ten slotte een beroep op alle Burgers om
alle krachten in te spannen, en hun invloed te gebruiken
tegen het veroveren van Duits-Zuidwest-Afrika, en
tegelijkertijd te weigeren om van de Regering gebruikt
te worden ons met wapenen te bevechten,

Daar ons enig doel is de eer van God en het heil
van volk en vaderland.

C.R. pE WET,
C. F. BEYERs,
Generaals van de protesterende Burgers.’’

As hierdie manifes nou gelees word, dan tref dit
dadelik dat daarin uitdrukkinge voorkom soos dié nie
sou verwag word as uit die pen van Beyers te gevloei
het nie, maar wat dikwels van die lippe van De Wet
geval het. Waar daar verklaar word dat daar gepro-
testeer word ,,tegen de goddeloze inval in Duits-Znid-
west, tegen een volk dat ons nimmer iets kwaads heeft
gedaan, maar [ons] altijd goedgezind was,”’ en waar
die woorde ook voorkom- ,,ons volk zal in de grootste
ellende en ramp gedompeld worden, en Gods vloek zal
ons treffen, indien dit besluit van de Regering ten uit-
voer gebracht wordt,’’ daar is dit generaal De Wet self
wat spreek ')

1) Dit 18 wat mr C wan Volenhoven teen die end van 1919 1n sy
boek Drie Schreden wn het Volkenrecht oor herdie Manifes s8 ,,Toen
het Europa van de tachitigjarige en dertigjarige oorlog mog maar een
half beschaafde massa was, werd de nieuwe plichtenleer haar gebracht
door die een wereldwonder heette van studie, een orakel van wisheid
(Grotius) Nu de wereld ziek 1s aan haar beschaving, wordt de nieuwe

hchtenleer haar voorgehouden door een ongelettera boetgezant van
et wiyde veld, door Christinan de Wet Nog altiyd open 1n hem lgt
de wond van 1809, toen Chamberlain zn oorlogsnyptang ging toenijpen
op het Boerenvolk, dat de Britten miets kwaads aandee§ Viftien jaar

later, 1n 1914, wil Zuid-Afrika op z1yn beurt gelyjke misdaad begaan aan
Duits Zwd-West Dat kan De Wet miet dragen Hy weet, dat het

Daar behoef dan nie allerhande presumasies
gemaak te word van wat die bedoeling van De Wet was
met die gewapende protes nie. Hierdie manifes stel
alles klaar en duidellk voor die dag. Hier word
geopenbaar dat De Wet se siel gewaarwordinge onder-
gaan het wat in die eerste plaas op sedelik-religieuse
bodem gerus het. Dit is verkeerd—so het hy gevoel—
en dit stry teen Gods wéreldorde dat 'n ongeprowo-
seerde aanval op 'n nasie sal gemaak word. En’nman
van die daad, soos hy, kon dit by gewaarwordinge nie
laat rus nie. Hy het sy plig dadehk gesien, en dit was
om te verhinder dat wat hy 'n misdaad beskou het, ten
uitvoer sou gebring word. Met de inspanning van al
sy kragte het hy vir hom aan die volbring van die plig
ook gewy.

Daar sal wel baie wees wat dit met De Wet hierin
nie eens is nie. Van hulle kan dan in alle redelikheid
verwag word dat hulle vir De Wet reg sal laat weder-
vaar, en aanneem dat al kan hulle in sy gevoele nie deel
nie, hy in alle geval so gevoel het, en dat hy in wat hy
gedoen het, aan homself getrou was

Intussen het daar al ernstige dinge gebeur. Rocco
de Villiers het op 23 Oktober Heilbron in bezit geneem,
en Nikolaas Serfontein het op die 24ste op Reitz van
troepe wat op ’n trein was, die wapens en ammuniesie
afgeneem.

woord hoogverraad hem aangrynst, hiy weet, dat ’s lands regemng
sterker 18 dan hiy,—maar hy staat op. Hy staat op, en spreekt zyn
diep geloof—geloof’ en zuurdezem van de komende tzjd—wit in die paar
aangrypende woorden, die doodeenvoudige woorden van Steenbokfontein
uw 1nval op een volk, dat u geen kwaad aandoet, 1s, hoe ook schoon-
gepraat, goddeloos, uw 1nval op een volk, dat u geen kwaad aandoet,
brengt, hoe ook met sukses begunstigd, Gods vl over u

Op die twee woorden van De Wet_trekke de millioenenmassa haar
aandrang samen Z1) kunnen voor de Volkerebond worden wat voor het
jonge Amerika 18 geweest de gevoelstoon van zyn Declaraiton of
Independence *’

Op 26 Oktober was daar op Seekoevlei, naby
Memel, omtrent vyf-en-sewentig burgers op weg na De
Wet, onder wie daar sommige was wat deur die Rege-
ring gekommandeer was

Die volgende dag het generaal De Wet op die plaas
van Gawie van Dyk gekom; en toe was sy getalle aan-
gegroei tot ongeveer 'n honderd man.

Toe is hy na Vrede

Die 28ste Oktober het aangebreek, en die toespraak
wat vir hom in die opienie van baie mense berug gemaak
het, het hy by die Monument in daardie dorp gehou.

En wat moet daar nou van die toespraak gesé
word ?

Allereers dit, dat dit nie die toespraak was wat
generaal De Wet in die sin gehad het toe hy die
Magistraat gevra het om na hom te kom luister nie,
ook dit, dat die toespraak nie ’n rede was wat hy
bedaard op skrif sou geplaas het en na rype oorweging
die wéreld ingestuur het nie: hy wou eenvoudig aan
almal s& wat sy doel was met die gewapende protes, en
aan die Magistraat versoek om daarvoor te wil sorg dat,
in die afwesigheid van die manne van hulle plase, die
Kaffers in orde sou gehou word. Maar die Magistraat
het geweier om te kom, en dit het sy ontvlambare aard
in ligte laai gebring. So het daar toe ongelukkig per-
soonlike elemente 1n die toespraak gekom. Hy het toe
dinge gesé wat die Magistraat self in die hof erken het,
wat miskien nie sou gesé gewees het as hy maar op die
versoek van generaal De Wet gegaan en luister het na
wat hy te sé gehad het. Dit 1gee voldoende verklarinﬁ
aan die te betreure persoonlikhede wat die toespraa
ontsier het.

Maar wat moet gedink word van wat De Wet daar
verder verklaar het—dat hy dit, naamlik, in die sin

gehad het om na die grens van Duits-Suidwes-Afrika
te gaan en daarvandaan terug te kom en die vlag op
Pretoria te hys—en ook, dat as hy vir 'n rebel moet
beskou word, dan was hy dié rebel? Hieromtrent moet
dit in die oog gehou word dat daar miskien geen enkel
dag in die lewe van generaal De Wet was waarin sy
gedagte nie teruggegaan het na die fatale oomblk vyf
minute oor elf op 31 Mei 1902, toe hy en die manne met
hom die onafhanklikheid van sy volk moes prysgee nie,
dat daar ook geen dag in sy lewe was waarin hy nie
gehoop het—ja, gehoop teen hoop—dat sy volk weer
een dag sou vry wees nie. En in die twaalf jare van
sy onderworpenheid aan 'n vreemde mag was hy nooit
anders gewees as getrou aan dié ma,inie. Maar nou,
nou dat dit skyn asof daar in die donkere wolk wat oor
sy nasie hang, ’n reetjie is waardeur daar 'n ligstraal
skiet—nou vra sy siel of die dag van verlossing nie daar
is nie. Ja, dié is daar Hy sal die geleentheid nie
iaa.f; verbyglip nie: die vryheidsvlag sal hy nou gaan
ys!
Woorde van Jan Celliers sou ons kan aanhaal wat

vertolk wat daar in die hart van De Wet geleef het:—

Te edel is die bloed, te vrfy

om kneg te wees of slaaf te bly;

ons sal en moet hom eer;

en is hy somtyds woes van daad,

dis manne-aard wat uit hom praat,

'n gawe van die Heer.

Wie kan die forse vaderlander veroordeel! Ja,
wie plaas hom nie op die hoogste sport naas aan die
beste van die menslike geslag, wat voel dat ,,die hart-
slag, ,vryheid, vryheid’ klop,’’ en wat ook daarvoor
alles ten offer kan bring? Wie kan sy fiere woord dan
nie verstaan- ,,Rebel? As dit ’n rebel is wat voel soos
ek voel, nou dan is ek dié Rebel!’’

So spreek De Wet hier by die Monument op Vrede,
en selfs nou het die gedagte by hom nie opgekom om die
vlag te gaan neerhaal nie; en selfs nou—so kompleks
is die menshke natuur—is hy bereid om na sy plaas
terug te gaan en rustig onder die Britse vlag te leef as—
die Regering maar net sal afsien van sy plan om op
Duits-Suidwes-Afrika ’n aanval te doen. Hy wat dit
kan doen om in die hart van die mens te daal, sal die toe-
spraak van Christiaan de Wet op Vrede verstaan. Hy
sal sien dat dit een van die grote oombhkke in die lewe
van De Wet was.

Toe dr. Steyn en generaal Hertzog op hierdie selfde
dag op Heilbron aankom, het dr. Steyn besluit om na
Pretoria te gaan om te sien of hy generaal Beyers kon
vind. Hertzog het rondgeval om op die spoor van De
Wet te kom.

Die volgende dag het hy vir generaal De Wet op
Bezuidenhoutsdrif gevind. %[y het hom toe die briewe
van president Steyn oorhandig, maar De Wet was deur
Hertzog nie oor te haal om na president Steyn te gaan
nie. Die rede daarvoor was dat hy in ’n koerant wat
daardie moére van Bethlehem in die laer gebring was,
gelees het dat generaal Beyers deur die Regeringstroepe
op 27 Oktober aangeval en met s ma,nsiappe na die
Bosveld verdryf was. Generaal De Wet het aan



BROEDERBLOED WORD VERGIET 207

generaal Hertzog gesé ,,Hulle wil my van my mense
weglok, sodat hul hier kan kom en hulle omsingel.”’

Van Bezuidenhoutsdrif is De Wet na die plaas van
Michael de Jager. Daar het hy weer ’n toespraak
gehou. Hy het hier aan die burgers vertel dat sy doel
was om op te trek na die grens van Duits-Suidwes-
Afrika, en also te protesteer, met die wapen in die
hand, teen die plan van die Regering om ’n aanval op
Duitse gebied te doen; maar hy het dit ook gesé dat dit
was om wapens te gaan haal, en dan terug te kom vir
die herstel van die onafhanklikheid

Ja, so het dit nou al gebrand in die hart van
generaal De Wet Die Regering het geen notiesie
geneem van wat daar besluit is op die een vergadering
n4 die ander nie. Die Regering het deur die afkondiging
van die krygswet dit onmoontlik gemaak om vergade-
ringe te hou, en het op dié wyse die reg van die volk
om witdrukking aan sy gevoel te gee, ontneem Daar-
deur is die veihgheidsklep toegesluit—en dit met nood-
lottige gevolg. Die volk wou gehoor word, en waar hy
dit nou op gewone vergaderinge nie kon doen nie, gaan
hy dit met die wapen in die hand doen. Wat gevolg het,
was wat verwag kon word. Toe die wapen eers 1n die
hand was, het ook die kole van versmoorde ideale toe
begin te ontgloei

Maar ook nou nog, met die wapen in die hand, was
dit nie om daarmee aan te val nie. Watter paradokse
is daar m hierdie hele geskiedenis! Watter teenstry-
dighede en ongerymdhede! Ja, dit is nie om mee te
skaet dat die burger 'n geweer in sy hand kry nie. Hy
wat so graag skiet, en wat so goed skiet—hy mag nie
skiet me! Generaal De Wet kon dit nie met nadruk
genoeg sé nie dat die burgers vir hulle moes wag van te
skiet Ja, hy het dit verklaar dat dié wat die eerste

gkiet, is 'n dooie man. Dit moes geen bloedige stryd
wees nie. Die gedagte was daar—watter malle onge-
rymdheid —dat die wapen sou kan doen wat konstitu-
sionele vergaderinge nie kon nie: die Regering, naam-
lik, daartoe te bring om te besef dat dit die volk erns
was, ja, so self, dat hy met die wapen in die hand eis
wat hy wil, en dat die Regering dan aan die volkswil
sou gehoor gee.

Maar waar die wapen nou eenmaal in die hand
was—laat dit hier nou al gesé word—, was dit die
natuurhkste ding ter wéreld dat daar ook ander
gedagtes sou opkom. Sé moet die ontwikkeling in die
geestesgeskiedenis van generaal De Wet gevolg word;
s6 moet sy toespraak op Vrede en op die plaas van
Michael de Jager verstaan word.

Toe Hertzog, nadat hy De Wet verlaat het, die
volgende dag op Heilbron kom, kry hy daar vir dr.
Steyn. Dr. Steyn toon vir hom ’n memorandum van
generaal Smuts'). Die hoop herleef in generaal
Hertzog. Met dr. Steyn gaan hy nou weer na generaal
De Wet. Hulle ry die dag deur en in die nag tot die

1) Dit was soos wolg —
Prwaat en zeer Konfidentiéel

(1) Regering 18 niet bereid emig voorstel te maken of enige stap te
doe.:& waaromtrent z1 met verzekerd 1s, dat er gevolg aan mal gegeven
worden

(2) Indien emig voorstel moet gemaakt worden, zoals door C 8 aan
de hand gegeven (nl vristeling van kriminele vervolging van alle
ontevredenen, die binnen gestelde termyn zich by hun lokale magistraten
opgeven en alle geweren van Goevernement verkregen in hun bezit
overhandigen, en daarna gonder verzuim naar huis gaan), dan moet
het van andere kant komen als een woorstel dat de ontevredene burgers
bereid ziyn om ean te memen

(8) In dat geval zal de Regering genegen zijn om zodanig voorstel
mn de meest ermstige overweging te nemen, daar z1) vurig begeert
bloedvergieten te voorkomen

(4) Het 18 niet durdehk waarom burgers denken, dat 21 voor Duits
Zwmdwest-Afrika opgekommandeerd zullen worden, daar Eerste Minister
reeds officieel verklaard heeft dat zulks miet zal geschieden, en alleen
vryywilhigers daarvoor gebrwkt zullen worden

volgende moére om tweeuur. Die kommando van
generaal De Wet kry hulle nog op die plaas van Michael
de Jager. Toe die son opgaan, 1& hulle aan De Wet
voor die nota van generaal Smuts, en kry van hom die
antwoord: ,,S& aan President dat ek aanstaande week
en Donderdag op Bloemfontein sal wees ’’

Dit moet hier bygevoeg word dat die hele nota nie
aan De Wet voorgelees was nie—en dit uit vrees dat hy
dadelik sou weier om te gaan as hy wis wat daar alles
in was Dié vrees was seker nie ongegrond nie.

Toe generaal De Wet sy bereidheid verklaar het
om na president Steyn te gaan, het hy tegelikertyd
daarop aangedring dat Beyers en Kemp ook teen-
woordig sou moet wees, maar toe daar op die moonthk-
heid gewys is dat Kemp miskien nie te vinde sou wees
nie, het hy vir hom tevrede gestel as Beyers daar alleen
sou wees.

Generaal De Wet het toe twee briewe van dieselfde
inhoud gegee aan dr. Steyn om deur die Regering aan
Beyers en Kemp besorg te word. Hy het in die briewe
meegedeel dat hy op 'n seker datum op ,,Onze Rust”
sou wees—maar dat dit sou afhang daarvan, dat
Beyers en Kemp ook teenwoordig sou wees.

Dr Steyn het daarop na Pretoria gegaan. Maar
met die teleurstellende mededeling het hy teruggekom
dat generaal Smuts vir hom gesé het dat hy die brief
aan Beyers sou besorg so gou as hy kon; op die oomblik,
egter, het hy nie geweet waar om hom te vind nie,
Maar daar nou so ontsaglik veel afgehang het van 'n
onderhoud van hierdie twee manne met president
Steyn, 1s dit onder al die droewige gebeurtenisse van
hierdie tyd seker een van die treurigste dat die Regering
nie alles op aarde gedoen het om Beyers te vind en hom
en De Wet by president Steyn te kry nie. Tog mag nie

0

verswyg word nie dat die Regering die weg na die
President oopgehou het, want verskillende telegramme
is aan die bevelvoerende offisiere getelegrafeer om De
Wet en Beyers ongehinderd te laat deurgaan na
president Steyn.

Dr. Steyn is toe na ,,Onze Rust’’; maar hy is noue-
liks daar, of die President stuur hom weer, en hierdie
keer met mnr. Charles Fichardt, na generaal De Wet.
Maar hulle het vir hom nie weer gesien v66r die affére
van Doringkop nie.

Generaal De Wet het van die plaas van Michael
de Jager getrek na Vegkop, om die burgers van Heil-
bron toe te spreek; en daarvandaan is die kommando
na Lindley, waar betreurenswaardige ongereeldhede in
die winkels plaasgevind het. Die burgers het nie onder
behoorlike tug gestaan nie. Van Lindley is dit nou in
die rigting van Doringkop, naby Sandrivier.

Op Saterdag 7 November het die kommando, wat
nou tot 'n groot getal al aangegroei het, naby Doring-
berg gekom.

Die volgende moére wou generaal De Wet na oud-
generaal Andries Cronjé gaan; maar toe hy op weg
daarheen was, het hy van die mense van Nikolaas
Serfontein ontmoet. Dié het vir hom vertel dat majoor
F. R. Cronjé met sy troepe op rande was naby Sand-
rivier, en dat hy ’n paar burgers al gevang het.

Generaal De Wet het toe omgedraai en vir sy
burgers bevel gegee om op te saal. Die burgers sou
daarheen nou optrek, maar niemand van hulle, dit is
die bevel wat gegee is, sou die eerste moet wees om te
skiet nie Waarom nie? Om die eenvoudige rede dat
dit nie gedink was dat die Regeringsmense sou skiet
nie.

Was dit dwaas om dit te dink? Niemand mag dit
konstateer nie. Want nie alleen was dit vir vele ondenk-
baar dat die een Afrikaner op die ander sou skiet nie—
en so broederbloed vergiet—,maar dit het nie gebeur
nie—by voorbeeld, toe M. W. Pretorius met 'n kom-
mando Transvalers opgetrek het teen J. N. Boshof met
'n kommando Vrystaters  Dit het sonder bloedver-
gieting afgeloop; en daar is toe 'n vredesverdrag
tussen die twee State gesluit. Tog het daar vrees by
sommige bestaan dat daar nou groot gevaar vir bloed-
vergieting was.

Daar is dan opgesaal. Toe De Wet oor ’n bult
gaan, naby generaal Andries Cronjé se huis, sien hy
die waens van die Regeringsmense in die rigting van
Winburg gaan Hy sé toe: ,,Daar gaan die spul na
Winburg terug. Kom laat ons maar na Sandrivier toe
afgaan.”

Hy was nie ver nie of dit word gesien dat daar
omtrent sestig perderuiters na ’n koppie op die rand
wat afskiet na Sandrivier, opry. Toe trek hy regs van
hulle die bult af, so omtrent op 600 of 700 tree verby.
Die perderuiters neem toe posiesie in op die kop; maar
hulle laat hul perde staan na die kant van die burgers
wat daar onder langs die rand verbytrek. Dit moes
vir elkeen onder die indruk bring dat hulle nie
Regeringsmense was nie. Sou dit nie Serfontein se
mense wees nie? Onder die burgers, egter, was daar
wat daarvan oortuig was dat dit nie anders as
Regeringstroepe kon wees nie.

De Wet het aangehou met verby te trek.

Toe spring die perderuiters op die rand op hulle
perde en gaan buite gesig, links in dieselfde rigting as

die kommando. Hulle neem posiesie in op die rand
waar generaal De Wet langs verbytrek.

Nie lank hierna me word daar enige skote van die
rand gehoor, en daarop jaag De Wet met sy man-
skappe reguit op die randjies uit.

Hier is daar verskil in wat daar gerapporteer is
in verband met wat daar plaasgevind het Majoor
Cronjé sé& dat daar gestorm 1s deur De Wet, en
dat die eerste skote geval het toe stryders tien
tree van mekaar was. Wat ook die waarheid is,
De Wet het nou die rand wvinnig wtgeja. Hy
vind dit bo beset met Regeringstroepe Sy mense
spring van hulle perde af en nader tot op vyftien
tree, toe die Regeringstroepe op hulle skiet Charles
Meintjies was die eerste wat gewond was. Hiervan kan
daar geen twyfel bestaan nie. Generaal De Wet het
strikte bevele gegee dat daar nie deur sy burgers sou
geskiet word nie; en daar majoor Cronjé dit voor die
Gekose Komitee verklaar het dat ,,dit moeilik is om
te sé wie die eerste was wat geskiet het,’”’ en daar dit,
daarenteen, die eenparige getuienis in die Hof was, nie
alleen van die burgers van De Wet nie, maar ook van
die Regeringsgetuies, dat die Regeringsmense die
eerste was om te skiet, moet dit vasstaan dat dit sé was.
Dit maak die verskil van die hele wéreld. Dit is nie
De Wet wat die eerste was om bloed te vergiet nie.

Daar word nou ook dadelik van die ander kant
geskiet. Hoe kan dit anders waar daar bloed gesien
1s? Daar ontvlam in die hart ’n woede wat des te
ontsettender is omdat broeder teen broeder staan.

Cronjé is uit sy posiesies gedryf en agtervolg tot
dwarsdeur Winburg.

Nou was dit in die rumoer van hierdie geveg dat

dr. Colin Steyn en mnr. Charles Fichardt met 'n motor-
kar op die toneel gekom het. En, hoe vreemd dit ook

mag wees, generaal De Wet het nou ook 'n oor vir wat
hulle voorstel. dat hy, naamlik, met hulle sou gaan na
president Steyn om te onderhandel. Hier kan daar me
met te veel nadruk op gelet word nie. Dit is tog
bevestiging daarvan, dat daar by hom geen plan was
tot ‘n rewolusie nie; dat hy ook geen deel sou kan gehad
het aan 'n sameswering nie, soos dit van hom beweer
is. Hy luister met aandag na die voorstelle van
Fichardt en Steyn.

Onder die gesprek kom daar ’n burger en vertel
aan die Generaal dat sy seun Danie doodgeskiet is.

Hy spreek geen woord nie.

N4 ’n oomblik val dit van sy hppe. ,,Dit is die
eerste offer. Ons moet nou deurgaan—end-uit!’”” Hy
draai hom om na die twee manne toe en sé: ,,Hulle het
bloed vergiet, en nou val daar mks verder om te doen
nie.”’

By die graf van Dame het die vader self voor-
gegaan, en nadat die stoflike oorskot ter aarde bestel
was, het hy 'n toespraak gehou, waarin hy onder ander
gesé het dat daar alleen vrede sou kan wees as die
Regering omvergewerp is.

N4 die begrafnis het Fichardt sterk maar met
grote tederheid by generaal De Wet opnuut daarop
aangedring om tog na die President te gaan; en hy het
hom so ver gekry, dat hy beloof het dat hy nog dié week
dit sou doen. Fichardt het toe 'n vrygeleide, wat
hy van generaal Botha by hom gehad het, aan generaal
De Wet gegee Toe De Wet die dokument lees, sé hy
bitter: ,,Is dit waar ons nou toe gekom het? Generaal
Botha skryf aan my, sy ou oorlogsvriend en mede-

Afrikaner, in Engels!”’ Toe Fichardt nog by hom aan-
gedring het, het hy gesé dat hy die volgende Donderdag
by president Steyn sou wees—maar met 'n voldoende
lyfwag, ,,sodat hulle my nie sal kan bedrieg soos hulle
Beyers bedrieg het nie.”” Maar dit het nie gebeur nie.
Van stap tot stap het die sake hulle so ontwikkel, dat
daar van onderhandelinge niks gekom het nie.



HOOFSTUK XXVIII.

BROEDEROORLOG.

Die kommando is toe na Winburg, en daar, soos
op Lindley, het daar betreurenswaardige buitensporig-
hedoiz§ plaasgevind in verband met die plunder van die
winkels

Intussen het president Steyn aangehou om te doen
wat hy kon om die saak tered. *) Generaal Beyers het,
sonder De Wet, by hom op ,,0nze Rust’’ gekom, en toe
het die President aan generaal Smuts gevra of hy aan
Beyers 'n vrygeleidebrief sou wil gee om na De Wet te
gaan. Ook het president Steyn by die Regering aan-
gedring om ,,’n prede vergevensgezinde politiek’’ te
volg. Die volgende dag het generaal Smuts getele-
grafeer dat hy aan Beyers geen pas sou kan gee nie, en
dat hy na sy kommando moes terugkeer President
Steyn het daarop, op 12 November, geantwoord hoe
seer dit vir hom leed doen, omdat hy veel verwag het
van die ontmoeting vir 'n vreedsame oplossing. Hy
het ook meegedeel dat hy van plan gewees het om sover
sy kragte dit sou toegelaat het, met 'n motor so ingerig,
dat hy, nieteenstaande sy liggaamlike swakheid, kon
sorg, digter by De Wet te kom. Hierop het Smuts aan
hom meegedeel dat die rede waarom hy Beyers 'n vry-

eleide nie kon gee om De Wet te ontmoet in afwesig-
eid van president Steyn nie, was, omdat terwyl Beyers

1) Sien Bylae F, Korrespondensie van president Steyn met die
Regering



216 CHRISTIAAN DE WET

mismoedig en neersla,gti%een De Wet vasberade en
gedetermineerd was, hy bevrees was dat De Wet vir
Beyers sou kan ompraat.

,,Moge God ons arme volk genadig zijn,”’ het
president Steyn aan die end van sy telegram van 12
November geantwoord. Hy kon dié bede wel slaak!

Van Winburg is generaal De Wet na Mushroom
Valley, en op 11 November het generaal Botha van
Winburg witgetrek teen ,,die rebelle.”” Op die volgende
dag het hy met hulle slaags geword. Generaal De Wet
se]% was op Mushroom Valley, die kommando van
Rocco de Villiers het op Bantry gelé, en dié onder
Nikolaas Serfontein by Hoenderkop. Generaal Botha
het vir generaal De Wet en Rocco de Villiers aangeval,
terwyl kolonel Brand teen Serfontein opgetrek het.
Wat 'h gedagte—ook onder die Afrikaanse volk:
broeder teen broeder!

Die manne van De Wet het vir hulle dapper ver-
weer, maar hulle moes wyk. Hulle was nie bestand
teen die grofgeskut van die Reﬁer'mgstroepe nie, en die
ammuniesie wat hulle gehad het, het ook begin op te
raak. Daar was buitendien baie manne wat, hoewel
hul gewere dra, hoegenaamd geen patrone gehad het
nie.

Van Mushroom Valley het generaal De Wet suid-
waarts getrek in die rigting van Excelsior, maar toe
het hy skielik oos gedraai deur Makwatlingsnek. ’n
Treurige trek was dit. Bitter koud was dit twee nagte
ggter mekaar, en die manne het ook gely aan honger en

ors.

Op 14 November het hy gestaan aan die oostekant
van Marquard, en op die volgende dag is daar ’n ver-
gadering van offisiere gehou. Daarop het hulle aan
generaal De Wet gevra of daar nie met president Steyn



BROEDEROORLOG 217

geraadpleeg kon word met die oog op onderhandeling
met die Regering nie.

Generaal De Wet het daarop geantwoord dat dit
nie sou kan geskied voordat hy sy kommando’s veilig
oor die spoor gebring het nie. Hy het verder gesé dat
hy bereid was om te onderhandel, maar dan moes daar
iemand aangestel word om ’n vrygeleide te kry van
generaal Smuts vir hom en generaal Beyers Die heer
Jan Brand Wessels is toe gestuur. Die nag het hy baie
wederwaardighede deurgemaak, maar het daarin tog
geslaag om die rapport aan president Steyn te oor-
handig.

Daarop het president Steyn op 16 November aan
die Regering getelegrafeer, met die doel om onder-
handelinge tussen die Regering en De Wet aan te
knoop. Maar sy poginge het op niks uitgeloop nie.
Wat hy aan die hand gegee het, het die Regering geen
kans gesien om aan te neem nie Toe die laaste tele-
gramme tussen hom en generaal Smuts gewissel geword
is, staan De Wet al aan Vetrivier. Maar ons loop
vooruit. *)

De Wet het van Uintjieshoek na Sandrivier se
brug getrek naby Doringberg, waar sy tref met Cronjé
plaasgevind het. Daarvandaan is hy na Rietspruit-
spoorweghalte, ses myle ten noorde van Virginia.

Op 17 November, met sonop, het daar in die buurt
'n hewige geveg plaasgevind, en ’n deel van die man-
skappe van generaal De Wet het oor die spoor nie kan
oorgaan nie; maar hy het met die meeste van sy manne
deurgebreek, en het toe voortgetrek na Vetrivier.

1) Sien Bylae G, Korrespondensie van president Steyn met die
Regering

In die tussentyd het baie burgers gehoor gegee aan
die aanbod van die Regering in sy Amnestie-proklama-
sie. Hulle het al van die 13de begin oor te gee.

So teen 19 November het De Wet dit duidelik
gesien dat hy met die kommando wat hy met hom het,
nie kan voorttrek nie. Dit was 'n bitter jaar—die end
van 1914 ’n Groot droogte het daar geheers. Die
perde was maer en uitgeput, want daar was
geen gras op die uitgedorde veld nie. Hy het
toe sy mense bymekaargeroep en aan hulle gesé
dat hy aan niemand ’n bevel sou gee nie, maar dat hy
nou net vyf-en-twintig vrywilligers sou vra om met hom
te gaan na Kemp, op die grens van Duits-Suidwes-
Afrika Baie was daar wat met hom wou meegaan,
baie wat nie moedeloos maar magteloos was. Generaal
De Wet het gesé. ,,Elkeen het die ellende van sy perd
gesien, en dit het die saak vir hom onmoonthk gemaak,
maar dit was tog so dat daar witgeroep is: ,,Gee my 'n
perd en ek sal meegaan!”’ Maar daar was geen sprake
van nie, en generaal De Wet het toe aan hulle gesé om
hulle gewere weg te steek en huis-toe te gaan.

So is hy dan verplig gewees om sy gehele kom-
mando agter te laat.

‘WESWAARTS, WESWAARTS

Toe is hy met sy handjievol voort.

Voort na Kemp toe—voort na die grens van Duits-
Suidwes-Afrika, weswaarts, weswaarts!

En die Regeringstroepe agtervolg hom. Deur die
Vetrivier gaan hy, en hou koers in die riiting van
Boshof. Nie ver van die dorp nie swenk hy noord-
waarts om deur die Vaalrivier te kom. Maar hy vind
uit dat hy nie daardeur kan nie, omdat daar 'n klomp
Regeringstroepe geposteer is. Maar hy bereik tog sy
doel, en op 21 November gaan hy deur die rivier op 'n
punt 'n bietjie bokant Kommissiedrif.

Gaandeweg het die getal manne wat met hom die
tog van Vetrivier begin het, al kleiner en kleiner
geword; nou dat hy deur die Vaalrivier gaan, het hy
by hom net ses: sy sekretaris, H. Oost; sy skoonseun,
Mentz, sy adjudant, Spies; Koos van Coller; Wessel
Potgieter en Gert Muller. Soos dit met hom altyd was,
weet hy ook nou van geen omdraai waar hy sy doel voor
hom sien nie Dis weswaarts, weswaarts!

Meedoenloos dring die Regeringstroepe agter hom
aan. Wat daar ook gesé kan word tot hulle regvaar-
diging, is daar seker geen droewiger skouspel gewees
in die ganse geskiedemis van Suid-Afrika as hierdie jag
van die een Afrikaner op die ander nie! Dat dit hier-
toe gekom het!

Kommandant S. P. du Toit met ’n veldkornet het
op 'n motorkar De Wet agternageja. Hulle kom met
hom in aanraking ten noorde van Kareefontein. Toe
is Spies, wat 'n oomblik in ’n spruit agtergebly het om
8y voete te was, deur die troepe, wat op hom gouer
afgekom het as hy verwag het, gevange geneem. Op
die ander is daar geskiet, en Mentz is gewond. Hy is
ook in die hande van die troepe geraak. Die perd van
Oost is onder hom doodgeskiet, maar hy het ontvlug op
die perd van Mentz.

Generaal De Wet het toe oor *n rand gegaan, waar
die motors nie uit kon ry nie. Kort daarop het die
perd van Mentz, waarop Oost ry, te swak geword om
verder te gaan. Generaal De Wet het toe aan hom
gesé dat daar vir hom geen ander raad was nie as om

om in die ruigte weg te steek, sodat die agtervolgers
hom nie sou kan sien nie, en dan by mense wat daar in
die omtrek woon, van wie die Generaal weet dat hulle
vir hom goedgesind is, ’n perd te kry, en as dit kon,
agterna te kom. Oost het dit gedaan. Hy het ook
'n perd gekry, en die volgende dag was hy weer by
generaal De Wet.

Die Generaal is toe met sy viertjies voort, terwyl
die Regeringstroepe met ruiters en motorkarre vinnig
vir hom agtervolg.

Naby Schweizer-Reneke het De Wet afgekom op
’n kommando van dié streke, onder kommandant
Nezer. Hulle was ook op weg na die grens van Duits-
Suidwes-Afrika. Met De Wet het hulle toe saam
getrek.

Toe hulle Makwassie verbytrek, het dit begin reén,
en dit het aangehou totdat die grond deurweek was.
Die perde het %egin insak in die pap grond. Arme
diere! Hulle het maar min te eet gehad, want deur

die droogte het die veld kaal geword, en op plekke was
dit nog kaler as dit anders sou gewees het, omdat al
die gras deur die rysmiere afgevreet was.

Op 25 November gaan De Wet oor die spoor ten
noorde van Devondale-halte, 18 myle van Vryburg.

Nou het 'n ander die jag opgeneem—kolonel Brits.
So het dit gegaan. As De %Vet die een klomp ontvlug
het, neem ’n nuwe klomp die plaas in van hulle wat vir
hulle gedaan gejaag het.

So vinnig het generaal De Wet en kommandant
Nezer voortgegaan, dat dit verskillende male gebeur
het dat poginge van die Regeringstroepe om hulle te
omsingel, op mislukking uitgeloop het Dat die grond
ook so nat was, was vir De Wet 'n voordeel. Dit was
somtyds onmoontlik vir die motors om in die nat paaie
te ry. Dit het vir De Wet die geleentheid gegee om ’n
paar uur te perd wes van die Marokwen-inboorling-
reserwe verby te trek.

Na Marokwen moes kolonel Brits toe die motor-
karre neem vir petrol, en terwyl hy daarvoor wag, het
hy vir kolonel Joubert met vyf-en-sewentig perderuiters
agter generaal De Wet gestuur, en vir luit -kol.
Swemmer in die rigting van Heuningvlei, om die water
daar in besit te kry.

Generaal De Wet het nou ’n dag moet deurbring
wat hom herinner het aan die bitterste dae van oorlog
in 1899-1902, en by name aan die dag toe hy deur die
Moddervlei in die Kaapkolonie moes worstel. Hierdie
dag is 29 November 1914!

Voort, voort, voort gaan hy op die deurweekte
aarde—weswaarts, maar altyd weswaarts, voort met
sy moeé perde Arme, stomme diere! Dit breek sy
hart as hy aan hulle dink. Baie min het hulle op die
kaal veld kon kry om te eet.

En die menslike wesens wat so voortry! Aan
honger en dors ly hulle ook. Niks het hulle die hele
dag gehad om te eet nie as net 'n stukkie biltong in die
moére—en die dors!

Dit was nou mooi weer; maar dit het hard gereen—
so, dat die perde kort-kort vasval.. Tog, al is dit so
nat, is daar geen druppel water me. Die wéreld is so
gelyk en so vatbaar vir vogtigheid, dat al die water wat
daar geval het, weggesak het—geen druppel water om
te drink nie. Die dors word oorweldigend vir mens en
dier.

Waar daar 'n duikie is, daarheen ry klompies
manne, maar as hulle daar kom, is daar nie so veel as
’n plassie water nie.

Daar is niemand wat met die landstreek bekend
is nie—niemand wat kan aandui in watter rigting dit
vir water moet ingeslaan word me. So raak die kom-
mandootjie in twee klompies—generaal De Wet ry
regs, kommandant Nezer links.

Maar altyd is dit maar na die weste toe, die weste.

Die son gaan onder. Dit word donker. Later en
later. Dit kan gesien word aan die sterre dat dit by
die middernag moet wees.

Daar val 'n klank uit die verte! Helder klink dit
in die stille middernag. Dis die blaf van ’n hond. Ver
is dit. Die klank is helder maar byna nie hoorbaar
niel

Die perde hoor dit ook, en hul is nie te keer nie.
Meteens is hulle op 'n galop in die rigting waar die
hond geblaf het. Arme diere! wat so wtgeput is dat
hulle amper geen hoef kan versit nie—hulle loop op ’n
galop.

Daar doem in die gesig die vae omtrekke van 'n
huis en die groot rad van ’n windpomp op. Die perde
dring om ’n gemesselde dammetjie. Hulle bekke is in
die water—mens en dier drink saam.

'n Man, wakker gemaak deur die rumoer van die
perdepote, kom die huis wmt. Dit blyk dat dit 'n ou
bekende is van generaal De Wet—Klopper is sy naam.
Hy was in vroeer jare 'n buurman toe die Generaal nog
in die Kroonstadse distrik gewoon het. Hy nooi die
klompie manne na binne. Volop het hy dit nie; maar
gou-gou laat hy ’n groot pot mieliepap kook. Of die
manne ooit lekkerder in hul lewe geeet het!

Die volgende dag stuur kommandant Nezer aan
generaal De Wet 'n boodskap dat hy op ’n plek gekom
het waar daar mooi veld en water is. De Wet 1s toe
daarheen. Dit was soos 'n Ehm in die woestyn. ’n
Tydjie tevore het dit daar gereen, en nou, met die laaste
swaar buie, was alles verfris. Met ’n groot vlakte vol
van bosse aan die noordekant, sien die veld en die bome
daar groen en jeugdig wit. Dit was die plaas wat
Waterbury in die rapport van kolonel Brits genoem
is.

'n Armoedige huisie staan daar aan een kant.

»» Woon daar mense?’’ vra generaal De Wet aan
kommandant Nezer.

,»,Ja,’’ is die antwoord. ,,Hulle is twee mans,
elkeen met 'n groot huisgesin. Hulle is wildskuts en
leef van die jag.”’

Kommandant Nezer het toe verder meegedeel dat
die twee mans gehoor het dat daar van die kommando-
gerde wat gedaan geraak het, agtergelaat is, en hulle

et gevra of hul dié vir hulself nie kon gaan haal nie.
»»En nou is hul weg,”’ voeg Nezer daarby.



224 CHRISTIAAN DE WET

Kol.-komdt. Jordaan het in sy berig gesé dat hy
,,sulkke goeie plaaslike informasie gekry het, dat hy in
staat was om De Wet en sy kommando te omsingel.”’
Is dit hierdie twee manne wat, op voorwensel van die
perde te gaan haal, die informasie aan Jordaan gaan
gee het ?

Generaal De Wet besluit om hier te bly om sy perde
die kans te gee van 'n goeie dag in die pragtige gras.

Dit is 30 November 1914.

Die volgende more vroeg—dis nog skemer—gee
generaal De Wet bevel om op te saal. In die lekkere
kweek tussen die bosse is die perde gekniehalter: net die
perde van die Generaal, kommandant Nezer en Oost
is by di¢ hand. Die burgers het in die bos gegaan,
sonder hulle gewere saam te neem—wie sou daaraan
dink om sy geweer mee te neem as hy sy perd gaan
vang?

Daar meteens sien generaal De Wet Regerings-
troepe van alle kante rondom. Hy sien ook dat sy
manskappe wat in die bosse was om hulle perde te gaan
haal, as gevangenes saamgebring word met die troepe.

Oost wil met geweld skiet, maar generaal De Wet
verbied dit op strenge wyse: ,,Iis kinderspel,”’ sé hy,
,,VIF ons om ons te versit teen die oormag. Dit sou
anders gewees het as ons burgers hier almal bymekaar
was—dan sou daar seker bloed geval het.”’

Hy stap toe die offisiere tegemoet.

»» Wil julle oorgee "’ word daar van die ander kant
gevra.

Generaal De Wet glimlag kalm:

,»As ek my nie wil oorgee nie, dan het ek al lank
geskiet >’



HOOFSTUK XXX.

IN b Forr.

Generaal De Wet is nou 'n gevangene van Jordaan
en Swemmer. Hulle het motorkarre op Marokwen
laat haal om hom en sy manskappe daarheen te ver-
voer. Met die grootste vriendelikheid en voorkomend-
heid het hulle vir hom behandel.

Wie kan dit nie verstaan nie? = Waar hulle vir
hom liggaamlik in hulle mag het, moet hulle dit gevoel
het dat hulle sy onverwinbare gees nie aan bande kon 18
nie Op sy sterke gesig sien hulle ook geen teken van
onthutsing me. Ja, die manne het dit gevoel, ook
waar hulle daarvan geen rekenskap kon gee nie, dat
dit nie hulle was wat die omstandighede daar beheers
het nie, maar dat dit die man is wat hulle gevangene
is—die man wat daar met vaste tred na die motorkar
stap.

Van Marokwen is hulle na Vryburg, en daarvan-
daan is die manskappe na Kimberley en die offisiere na
Johannesburg vervoer.

By die stasie was daar motorkarre om die offisiere
na die Fort te bring Daar moet 1ets wonderliks gewees
bet in die houding van generaal De Wet, wat verwon-
dering van die toeskouers afgepers het—iets in hom
P

wat tot die gedagte gedwing het dat hy die onoor-
wonnene is. )

En so is hy dan na die Fort gebring.

Die Fort.

Dit was die plaas vereers van sy bestemmig

En in die Fort alleen!

Hy het nou in die eensame opsluiting tyd om na
te dink. Hy het ook nagedink—diep nagedink. En
wat het hy gedink van alles wat agter hom 1é&—van die
pad, met al sy onvoorsiene en onverklaarbare kronke-
Iinge, wat altyd vir hom afgedaal het in dieper en nog
diepere dieptes? Laat hom self spreek- ,,Nooit een
enkel nag kon ek rustig slaap voordat ek handelend
opgetree het nie. Ek het gepeins en geworstel toe ek
dink aan die besluit van die Parlement. Ek kon nagte
agtereen nie slaap nie. Ek het gedink aan die vloek
van God wat op die volk sou gaan rus waar die volk
vir hom skuldig maak aan ’n landrowing. So was ek
vol van onrus! Maar toe ek eers in die veld was, toe
het ek vrede gehad. En daar was nie een nag wat ek
in stilte kon deurbring waarin ek nie rustig deurgeslaap

1) Dit 18 wat daar in ,,The Leader” van 5§ Desember 1914 van
generaal De Wet gerapporteer 18 ,,Had De Wet step from the tramn
with dejected mien, and an apparent dread of what his fate mught be,
none would have been surpr:seg Weeks 1n the field and the hard Life
of campaigning, especially when there 1s daily dread of capture, are not
conducive to a tranquil mind, but not a phymcal or mental mgn did
De Wet show of the hardships he had undergone through the relentless
pursuit of the Union Forces

On the contrary, De Wet bore himself bravely as he stepped from
the train and walked into the waiting motor, which was to carry hum
to the Fort In fact there was s distinctly assertave, if not buoyant
air about the rebel leader, as he was unostentatiously surrounded by
officers of the Defence Force Clad in a very presentable grey Tweed
suit—he had obviously had a change since he was captured—, but had he
worn the accepted garb of the veld, a keen observer would still have
noticed the squared shoulders and the set head of a man who was
determined to give mo outward mgn of fear, whatever his real feelings **



IN DIE FORT 227

het tot die volgende more nie. In die Fort kon ek so
terugdink aan die pad waarop ek in die laaste drie
maande moes gaan En ek het geen knaende gewete
gehad nie Ek het net gedink dat as ek nie daarin kon
geslaag het om die goddelose 1nval op die gebied van 'n
volk wat vir ons geen kwaad gedoen het, te keer nie,
dan het ek dit tog probeer.”

In die Fort—en in die Fort alleen! Hy is van die
ander gevangenes afgesonder gewees, hy 1s alleen in
‘n sel opgesluit. Dit was eers later dat sy seun Piet
met hom in die sel toegelaat was. Elke nag alleen 1n
die sel, en in die dag in 'n klein binneplasie voor die
sel, met hoe mure toegesluit, en net die lug daar bo
sigbaar—alleen in die sel. Maar hy het sy Bybel met
hom, en hy het daarin gelees En hy het ook gesing
daar in die sel—hy alleen het daar elke aand sy aand-
lied aangehef. Die wag het dit vir hom verbied Dit
het hy elke aand gedoen, daar van buite. Hy het seker
bevel gehad om dit te doen. Maar Christiaan De Wet
het nie opgehou om sy aandsang te sing nie Die
gedurige hinder van die wag word vir hom ten laaste
ondraaglik, en een aand slaan hy met geweld teen die
deur en roep daar van binne met sy magtige stem:
,»Moet ek jou gehoorsaam of God ¥’ ,,Jou gehoorsaam
of God ¥’—is dit nie die vraag van sy hele lewe gewees
nie? En het hy nie bepaald voor hierdie vraag gestaan
in die laaste drie maande, van die oomblk dat hy vir
die eerste keer verneem het van die stuk wat die
Regering voornemens was om uit te voer nie? En is
sy hele handelwys van Oktober tot Desember nie die
antwoord gewees wat hy op hierdie vraag gedoen het
nie*

Besoek het hy in die Fort gekry; maar elke maal

was daar maar enige minute wat aan die besoekers toe-
gelaat was.

Een van dié besoeke was van ds. J. M. Louw, van
Boksburg, en sy skoonvader, ds W. A. Joubert. Toe
bulle weggaan, kyk ds. Joubert na die hoe mure wat
alles daarbuite afsluit, en toe na die ope lug daar bo

,»Generaal,’’ sé hy, ,,al kan U nérens uitsien nie,
dan kan U nog altyd na bo opkyk.”’

Die VERHOOR.

Op die 9de Junie 1915 is generaal De Wet op
Bloemfontein voor ’n spesiale hof, wat bestaan het wit
regters Lange, Hutton en Searle, gebring en daar
beskuldig van hoogverraad.

Onversaag het hy die bank van die beskuldigdes
beklim, om te luister na wat teen hom ingebring was
Liggaamlik het hy daar sterk en gesond uitgesien. Dt
kon nie gemerk word dat sy gestel gelz het onder alles
wat hy in die veld deurgemaak het toe hy agtervolg was
deur die Regeringstroepe, of gedurende die ses maande
wat hy in die gevangenis deurgebring het Nog minder
was daar enige blyk op sy vasberade gelaat dat hy enige
geestelike foltering ondergaan het Met sy hoof om-
hoog, staan hy voor die regbank en hoor die beskul-
diging teen hom aan, en met heldere stem klink dit deur
die hofsaal: ,,Onskuldig aan hoogverraad, maar wel
skuldig aan oproer *’—Later het sy advokaat ook wat
hy skuldig aan gepleit het, teruggeroep.

Waarom het hy nie anders gepleit nie?

Daar sal wel redes voor wees in verband met die
usansies van die regspleging, waarom sy advokate dit
goedgedink het dat generaal De Wet so moes pleit;
maar dit sou tog meer gestryk het, nie alleen met die
hele toedrag van die gebeurtenisse nie, maar ook met
die waardigheid van die groot man, wat daar beskuldig
gestaan het, as hy eenvoudig verklaar het: ,,Voor die

Re%:)ank van die Lig waarin ek geleef het en leef,
onskuldig, maar voor hierdie regbank skuldig!”
Maar dit is nie 'n taal wat in 'n geregshof kan
gebruik word nie.

Op versoek van sy prokureur het die hof dit
toegestaan dat hy neffens sy advokate kon sit. Webb
was sy prokureur en Krause en Tielman Roos sy
advokate.

Nadat 'n groot getal getuies aan albei kante
gehoor is, het generaal De Wet sy getuienis afgelé
Hy het 'n eenvoudige, ongekunstelde verhaal gegee
van wat daar plaasgevind het. Hy het vertel dat
daar 1 hom ’n grote oortuiging was dat dit 'n
goddelose daad van die Regering sou wees as die
Regering sy voorneme sou volvoer om ’n inval te doen
in Duits-Suidwes-Afrika, op ’n nasie wat aan die
volk van Suid-Afrika nooit kwaad gedoen het nie, en
dat hy dit ook gevoel het dat sy volk dit met hom eens
was, omdat sy volk 'n godsdienstige volk is, wat weet,
dat Gods Woord dit verbied dat daar in die land
van ’'n ander nasie sal binnegedring word. As 'n
oorlog geregvaardig is, dan sou dit kan geskied ; maar
anders was die man vervloek wat die landpale van
sy naaste verruk. So ’n inval sou ’n goddelose daad
wees En dit, het hy met nadruk gesé, sou die geval
wees, al was dit dat die Regering die inval met
vrywilligers alleen sou gedaan het. Heeltemal anders
sou dit gewees het as Duitsland die Unie aangeval
het : dan sou hy self as vrywilliger opgetrek het teen
Duitsland.

Wat 'n getuienis om af te 18! Watter afwesigheid
was daar hier van alles wat enige sweem getoon het
van ’'n poging om sy saak in ’n gunstige daglig voor
testel ! Maar waar hy van sy godsdienstige oortuiging

so gespreek het, was dit selfs deur die regbank nie
verstaan nie, want later, toe die Voorsitter uitspraak
gedoen het, het hy daarvan as van fanatisme gespreek.

In sy getuienis het generaal De Wet verder
gespreek van die protes-vergaderinge op Lichtenburg,
Potchefstroom en ander plase, en wat daar voorgeval
het op Koppies. In verband met hierdie byeenkomste,
en ook ander vergaderinge, het hy verklaar: ,In die
akte van beskuldiging word beweer dat ek en ander
‘'n sameswering gesmeed het teen die Koning. Dt is
’n lae leuen. Daar was van soiets niks nie!” Verder
het hy verhaal dat toe hy v66r die vergadering op
Koppies op 13 Oktober na Bloemfontein gegaan het
om president Steyn te spreek, hy verstaan het dat
Maritz geweier het om op Duits-Suidwes-Afrika 'n
aanval te maak, en dit was, so het hy verklaar, ook
sy standpunt. Daarom, waar hy die daad van Maritz
so verstaan het, het hy sy daad goedgekeur.

Generaal De Wet het verder verklaar dat waar
dit in die Blouboek beweer is dat hy generaal Beyers
ontmoet het om met hom die sameswering te bespreek,
terwyl generaal Botha besig was met te luister na
die griewe van die deputasie, 'n leuen was.

In antwoord op vrae deur regter Hutton gedoen,
het hy met nadruk gesé dat daar by hom nooit die
gedagte bestaan het om die Duitsers te help mie Hy
wou vir hulle geen land roof nie. Seer duidelik het
hy verklaar dat hy dit nie as die plig van die Unie,
as deel van die Britse Ryk, beskou het om te gaan
veg as Engeland 1n oorlog was nie. Daarvan was op
Vereniging, en by die Verklaring van die Selfbestuur
van die Unie, niks gesé nie.

Hy het dit nie ontken nie dat hy geskryf het:
»As ons Maritz ontmoet, dan sal ons teruggaan na

Pretoria en ons onafhanklikheid verklaar.” Ieder
Afrikaner, het hy verklaar, hoe lojaal ook, smag na
sy eie onafhanklikheid.

Dr. Krause het in ’'n toespraak van grote
bekwaamheid generaal De Wet verdedig. Hy het
as oorsaak van al die ellende genoem die dubbel-
hartigheid, die troueloosheid en die gebrek aan
staatsmanswysheid van die Regering. Die Regering,
het hy beweer, het nie tegoedertrou met De Wet en
die volk gehandel nie. Die Regering het outokraties
te werk gegaan. Hy het nie 1n die oog gehou dat
hy bestaan deur die volkswil nie, en hy het die
ekspediesie onderneem sonder die volk te raadpleeg

Dan was daar ook die verkeerde voorstelling wat
die Regering gegee het van die toestand van sake.
Dit is voorgegee geword dat daar ’'n inval was van
die Duitsers in die Unie. Dit was ’'n openbare
onderduimsheid.

Die advokaat het nadruk gelé op die gebrek
aan staatsmanswysheid by die Regering Die
Regering het geen notiesie geneem van die volks-
besluite op Li(%]tenburg en ander plase nie. Hy het
dié met minagting bejeen—die hoflikheid mnie eens
gehad om aan die leiers 'n antwoord te gee nie Dr
Krause het toe verder uitgewei cor wat daar eintlik
in die hart van generaal De Wet geleef het.

Na enige dae het die hof uitspraak gedoen
Onder ander het hy die aandag van die beskuldigde
gevestig op die hoe posiesie wat hy beklee het Hy
was 'n volksleier gewees, 'n Hoofkommandant, ’n
Minister van die Kroon! As hy daaraan gedink het,
dan moes dit daartoe bygedra het om hom terug te

hou van die dade deur hom gedaan. Maar, moet dit

nie juis as bewys van die sedelike en daarby onge-
kunstelde grootheid opgemerk word van die man wat
daar voor die regbank gestaan het nie? Reg deur
see het hy gegaan sonder 'n oomblik te dink aan wat
dit vir hom sou kos. Nie vele mense is daar wat
deurtastend kan te werk gaan waar die gedagte
bestaan dat die posiesies wat hulle beklee, dit van
hulle vorder om te handel soos die grote wéreld dit
van hulle verwag nie. So ’'n mens is Christiaan
de Wet nie gewees nie Aan verlies van roem het hy
nooit gedink waar hy ’'n plig te vervul het nie. En
hier het die gedagte hom nie gekwel dat die doen van sy
plig vir hom in diskrediet sou kan bring nie.

Die hof het uitspraak gedoen. Dit was die
uitspraak wat elkeen verwag het. ’n Ander uitspraak
kon hy ook nie doen nie. Daar was die landswette,
en die beskuldigde het vir hom daarteen vergryp
Die hof het hom skuldig gevind

Maar wat die uitspraak was wat Christiaan
de Wet op dieselfde oomblik gehoor het waar hy voor
'n ander vierskaar gestaan het, waar hy die stem
beluister het wat in die diepste van sy wese gespreek
het— dit is 'n ander saak! En dis ook 'n ander saak
wat die uitspraak van die geskiedenis sal wees as die
jare sy doen en late in die ware verhoudinge sien.

Skuldig !

En die straf wat die hof gemeen het die sagste te
wees wat hy kon gee, was ses jaar in die gevangenis,
en ’n boete van tweeduisend pond.

Generaal De Wet verlaat die hof. Verpletter is
hy nie deur die oordeel wat daar oor hom uitgespreek
is nie, verbrysel onder die gewig van die straf ook

nie. Met vaste tred verlaat hy die saal. Hy groet
wie hy kan, terwyl daar uit sy oog straal die tower-
agtige, ongekunstelde hoflikheid, wat die persoon aan
wie dit betoon word, verleé maak.

Hy word na die gevangenis gevoer.



HOOFSTUK XXXII.

IN piIE GEVANGENIS.

Generaal De Wet moes dit ontdek dat dit nou
heeltemal anders vir hom sou wees as hy dit tot
hier toe ondervind het.

Nee! hy mag nie terug na die ander gevangenes
wat nog voor die hof moet verskyn en met wie hy
wekelank daar in die Bloemfonteinse tronk geen
ondraaglike lewe gelei het nie. Hy word meteens
afgesonder. Hy moet dit nou ondervind dat hy ’n
veroordeelde gevangene is.

Hy wil sy beddegoed gaan haal, maar dit word
hom nie toegelaat om dit te doen nie.

»Neem dan alles van my weg,” s&é hy aan die
sipier : ,,my klere ook.”

»Ja,” 18 die antwoord wat hy kry, ,,dit sal ons
ook doen; maar daar is nou by die hand geen bandiet-
klere vir jou nie. Ons moet dié nog kry.”’

Hy is in sy sel gebring. Daar op die plankvloer,
met een kombers onder en twee oor hom, het hy die
bittere winternag deurgebring.

En hy sou ook die bandietklere moet aangetrek
het; maar twee van sy vriende het daarvan gehoor;
en hulle het na die magistraat die volgende dag
gegaan, en vir hom gevra of dit verpligtend was dat
generaal De Wet dié klere moes dra. Die magistraat

het geantwoord dat, volgens die regulasies wir
misdadigers, die gevangene die bandietklere moet dra,
en dat generaal De Wet dié dag die klere sou kry
Aan die magistraat is toe versoek dat daar 'n witstel
sou wees van vier-en-twintig uur, sodat daar
getelegrafeer kon word aan die Regering. Met
moeite is die verlof daartoe verkry. President Steyn
18 daarop bekendgestel met die besonderhede, en hy
het aan die Minister van Justiesie, o.a., getelegrafeer
o1k smeek u, laat die smaad toch niet aan onze
Generaal gedaan worden.” Die antwoord was dat
daar al in die geval van dr. Steenkamp reeling
gemaak was dat hy die bandietklere nie sou dra nie,
en dat dit ook vir generaal De Wet sou geld. Nou,
wat ook die plan van die Regering was 1n verband
met generaal De Wet, die magistraat van Bloem-
fontein het daar niks van geweet nie. Hy het net
instruksies gekry dat die hare en die baard van die
Generaal vereers nie sou afgeskeer word nie. Generaal
De Wet sou die bandietpak aangehad het as sy
vriende nie vir hulle met die saak bemoei het nie

Hy was ontevrede toe hy hiervan gehoor het.
sJulle het maar vir my dié vernedering moet laat
ondergaan. Ek was daar nie op teen om vir my volk
ook die bont pak aan te trek nie *’

Terstond nd die uitspraak gaan mevr. De Wet
na die tronk, en toe sy versoek, na gewoonte, om haar
man te sien, word aan haar gevra waar haar verlof-
brief is. Sy antwoord dat sy nie een het nie. Die
sipier het toe aan haar meegedeel dat haar man ’'n
veroordeelde gevangene (,convicted prisoner ) was,
en dat sy vir hom net eenmaal op ’n seker dag in die
maand kon besoek as sy nie ’n spesiale verlofbrief het
nie. Mevr De Wet het vir verlof getelefoneer, en

dit gekry. Van haar ontmoeting met haar man het
sy dit verhaal: ,,Ek het vir hom gesé dat hy moet
sorg dra dat sy siel geen skade sou kom te ly nie, en
dat hy sy geloof moet hoog hou. En hy het my beloof
om dit te doen. Hy het aan my dit gesé: ,Hul het
my vir ses jaar gevonnis, maar dis jammer dat hulle
my nie vir twaalf of dertien jaar gestraf het nie, want
dit scl){u nog meer gehelp het om my volk aanmekaar
te ruk.” ”’

So moes generaal De Wet dit terdee besef dat
hy as gewone misdadiger gereken was—wel te verstaan
in die begin van sy gevangenskap. Later het die
Regering die strenge bepalinge versag.

Nie lank is hy in die gevangenis op Bloemfontein
gewees nie. Op 1 Jume 1915 is hy met ander
gevonnisde offisiere daarvandaan gevoer om 1n die
Fort op Johannesburg opgesluit te word.

Toe dit bekend geword het dat hy beboet was vir
£2,000, het daar in Het Volksblad van 25 Junie 1915
'n oproep verskyn tot die stigting van ’n ,,Generaal-
De-Wet-2/6-Fonds.” Sestien duisend halfkrone is
daar gevra, en oral is daar lyste rondgestuur. Op 13
Julie al kon Het Volksblad die ontvangs van 6,945
halfkrone erken, en tien dae daarna was daar al
14,288. In die helfte van Oktober is daar verslag
gedoen van £4,004 5s. 10d. Daar het nog meer
ingekom, sodat daar uit die Fonds nog die boete van
sommige van die ander veroordeeldes kon betaal word

Die lewe in die Fort was in die begin treurig.
Op Vrydag 2 Junie het generaal De Wet saam met
Wessel Wessels, Conroy, Rocco de Villiers, N. W.
Serfontein en J. van Rensburg in die Fort aangekom.
Die gewone bandietkos was hulle voorgesit, nieteen-
staande dat hulle dit bekendgestel het dat hulle self

vir hulle behoefte sou voorsien. Die kos het hul
geweier om te eet. Hulle het toe die Superintendent
versoek om ’'n brief deur te send aan die Direkteur
van Gevangenisse. In die brief het gestaan dat hulle
daarop aanspraak maak dat hulle nie as gewone
bandiete sou behandel word nie. Hulle het as
voorbeelde voorgehou die behandeling van Jameson
en F. 8. Malan as politieke gevangenes. Verder het
hulle verklaar dat hulle, in elk geval, die kos van die
tronk nie sou eet nie. Nadat hulle vier dae honger
gely het, is dit aan hul toegestaan dat hul hulle eie
voedsel van buite sou kan bestel.

Maar hulle het nie nodig gehad om dit te doen
nie. So lank as hulle in die gevangenis was, het
Afrikaanse vroue van Johannesburg onvermoeid
daarvoor gesorg dat daar oorvloedige voorsiening in
hulle behoefte was, soos dit ook die geval was toe hulle
in Bloemfontein opgesluit was.

Bedrewenheid 1n die plastiese kunste is iets aan
die Afrikaner ingebore, en nou is dié eienaardigheid
in die volksaard in die Fort op merkwaardige wyse
voor die dag gekom. Mooi wandelstokke is daar
gemaak, ook skinkborde, tafeltjies en ander voor-
werpe 1s daar seer kunstig vervaardig van tolletjies
waarvan die sy afgewin was vir die maak van tjalies
en serpe.

Generaal De Wet was onder die bedrywigstes.
Vir famielielede en vriende het hy menige mooi
skinkbord, wandelstok of iets anders gemaak.

So het die gevangenes hulle tyd in die Fort
deurgebring.
Intussen is daarbuite veel gedoen in belang van

die gevangenes, en daar is sterk by die Regering
op hulle vrylating aangedring; maar dit was deur

die Afrikaanse vrou dat die kragtigste poginge
aangewend is. Op 25 Junie 1915 het die vyf-en-
tagtig-jarige volksmoeder mevr. Joubert, weduwee
van generaal Piet Joubert, en mevr. F. C. Eloff,
dogter van president Kruger, 'n beroep gedoen op
die vroue van Suid-Afrika om op te tree in belang
van generaal De Wet en sy medegevangenes. Dat
hierdie moeders—die een die vrou van Piet Joubert,
die ander 'n dogter van Paul Kruger—so te voorskyn
gekom het, het grote betekenis gehad, en snare het
diep gaan tril in die hart van die Afrikaanse vrou.
Hulle bet die beroep gedaan ,op die moeders en
dogters van ons volk,” en het dit gesé: ,,Ons gaan
hier in Pretoria ’n Vroue-Komitee vorm, om, in
samewerking met vroue in al die ander distrikte van
die Unie, komitees te vorm en afgevaardigdes te
stuur om op ’n later te bepale dag met ons saam op
te gaan en persconlik die Goewerneur-Generaal te
vra om die vonnis van generaal Christiaan de Wet
te vernietig en al die ander wat op dieselfde aanklag
teregstaan, vry te laat. Binnekort sal die name van
die vroue van die Komitee bekendgemaak word. Ons
hou ons oortuirg daarvan dat niks meer sal bydra om
rus en vrede en eensgesindheid onder ons volk te
bewerk as die vrylating van generaal De Wet en van
sy volgelinge.”

Daar is dadelik hartlik antwoord gekom uit alle
dele van Suid-Afrika. Nie lank na die oproep nie is
daar ’n vergadering gehou op Pretoria waarop daar
afgevaardigdes was uit die Vrystaat, Natal en die
Kaap, en daar is toe besluit om die Goewerneur-
Generaal te vra om ’n deputasie te ontvang om ’n
versoekskrif vir genade aan hom aan te bied. Daar
is ook uit die vergadering die versoek uitgegaan om
uit alle stede en dorpe van die Unie verteenwoordigers

te kies om aan 'n betoging wat op Pretoria sou gehou
word, deel te neem, en dat in die tussentyd die
versoekskrif sou geteken word, waarin daar gevra sou
word om die opheffing van die strawwe, Dit is later
bepaal geword dat die beweging nie beperk sou word
tot mense van ’'n besonder politieke, maatskaplike of
godsdienstige kleur nie, maar dat elkeen wat 'n hart
vir die saak het, sou kan meedoen.

Op vele stede en dorpe in die Unie 18 daar
betoginge gehou, en op die 4de Augustus het daar 'n
grote skare van vroue byeengekom op Pretoria uit
alle dele van Suid-Afrika. In die Beatrixstraat het
die vroueskaar vergader, en daar is die stoet gevorm.
Toe dit gereel was, het mevr. Joubert en die ander
lede van die deputasie op die toneel gekom. Die
deputasie het bestaan uit mevvr. Joubert, F. C.
Eloft, H. van Broekhuizen, Armstrong, C. A. Neeth-
ling, vir die Transvaal; J. D. Kestell en H. Steyn,
vir die Vrystaat, J. Roos en C. F. J. Muller, vir die
Kaapkolonie; vir Natal, mevvr. W. P. J. Poen en
F van Reenen. Die onvermoeide sekretaresse was
mevr. Melt Marais. Van ’n motorkar is die volgende
petiesie gelees, wat ook geesdriftig deur die vroue-
skaar aangeneem is :—

,,Uw Eksellentie!

»Ondergetekende Moeders naderen uw
Eksellentie met de bede om verhoor in ’t nieuw-
geschapen verdriet dat op heden de vrouwen en
dochters van Zuid-Afrika’s reeds zo tragies verleden
met nog groter smart dreigt te overweldigen.

Wij wenden ons tot uw Eksellentie, als de
vertegenwoordiger van Zijn Majesteit, Zuid-Afrika’s
Opperheer, met het eerbiedig en ernstig overwogen
verzoek dat genade moge worden verleend aan hem
die de lieveling is van zijn volk, en de held van menige

eerlike en ridderlike strijd—aan de grijze generaal
Christiaan de Wet, en eveneens aan zijn mede-
gevangenen. 't Ligt niet in onze bedoeling hier
redenerend aan te voeren wat nopen mag tot verzach-
ting of rechtvaardiging, tot verschoning of genade;
dat zou vreemd zijn aan ons gevoel als vrouwen en
aan de plaats die wij innemen in de maatschappij
niet alleen, maar is ondergeschikt buitendien aan het
alles overheersend gevoel dat ons vandaag hier bij uw
Eksellentie brengt.

Daar waar verdriet geleden en smart verduurd
wordt, uw Eksellentie, is 't steeds de vrouw die 't
zwaarste lijdt. Zwaar bebben ongetwijfeld deze
mannen reeds geleden, maar wat is hun leed verge-
leken bij ’t verdriet dat sedert zoveel maanden zijn
intrek heeft genomen in de harten hunner vrouwen en
kinderen? Wat is hun straf vergeleken b1j 't gebrek
en de ontberingen door zovelen hunner nabestaanden
verduurd !

Als moeders die zelven geleden hebben, uw
Eksellentie, die 't verdriet van nabij gekend hebben
en neergedrukt worden door de ramp die ons volk
trof, gaan onze harten wit tot dezen die tans lijden,
en hun smart is ook onze smart.

Terwille van de vrede die ieder onzer zo lang
en zo vuriglik verlangt voor ons volk, terwille van
de Toekomst en de onderlinge verdraagsaamheid in
dit land waarin wij wonen, en onze kinderen na ons,
naderen wij uw Eksellentie in alle bescheidenheid
om te vragen de opheffing van alle opgelegde straffen.

Voorts vragen wi] uw Eksellentie om straks,
wanneer 't Hof uitspraak gedaan heeft, genade te
verlenen ook aan hen wier vonnis tot nu toe nog niet
is uitgesproken.

Q

Niet slechts de nabestaanden dezer mannen, en
niet slechts de ondertekenaren van dit verzoekschrift
en de duizenden die zij volgens de hieraangehechte
geloofsbrieven direkt vertegenwoordigen, maar geheel
ons volk zal uw Eksellentie dank verschuldigd zijn
Met de betuiging onzer biezondere hoogachting, enz.”

Daar 1s ook ’n brief van mevr. president Steyn
voorgelees, waarin sy haar leedwese uitgedruk het dat
sy nie teenwoordig kon wees nie. Sy het o.a. gesé:
»Niemand heeft meer zijn eerbied en respekt getoond
voor de Afrikaanse vrouw dan generaal De Wet. Het
past ons dus, nu dat hij 1n verdrukking verkeert, onze
stem eerbiediglik, maar vastberaden en aanhoudend,
ten zijne gunste te doen horen Ik ben overtuigd dat
Zijn Eksellentie geen dove oor zal lenen aan het
nederig verzoek van de duizenden Hollandssprekende
moeders en dochters die om genade vragen voor een
van Afrika’s grootste zonen.”

Met die motors is die Deputasie toe voormt na
die Goewerneur-Generaal, om, as die stoet by die
Uniegebou kom, gereed te wees met die antwoord van
die Goewerneur.

Toe gaan die stoet i1n beweging. Dit was
ontsagwekkend om die sterke vasberadenheid van die
duisende vroue gade te slaan. Voorop het die
Vrystaat gegaan, met mevr. De Wet aan die hoof.
Die vroue dra wit oranjerosette. Toe volg dié van
die Kaap, met wit-blou rosette, vervolgens Natal, met
wit-rooles, en as gasvrou, die laaste van almal, die
Transvaal, met wit-groen rosette. Die begaafde
medewerkster van ,,De Volkstem ” het van die optog
dit gesé: ,,Statig stapte de stoet in rijen van acht
voorwaarts. Langs de uitgekapte weg kronkelde hij
op als 'n swarte slinger. Geen geluid werd gehoord

als alleen 'n voortschrijden der duizenden voeten, 'n
geluid van vasten wil, als klonk ’t uit al die schreden -
Al zouden wij moeten kruipen, wij zullen opgaan
voor onze held, generaal De Wet.

»De kop van de stoet had reeds de achterzijde
van 't Uniegebouw bereikt toen de achterste rijen
nog aan de voet van Meintjeskop omhoog gingen :
Vrijstaat, Kolonie en Natal hadden reeds hun plek
op 't Amfiteater ingenomen toen de Transvalers nog
aankwamen tegen de kop op.”

Voor die Uniegebou moes die vroue lank wag
op die Deputasie. Baie van hulle moes staan, en vele
kon dit van die vermoeienis nie uithou nie Ten
laaste kom die Deputasie met die teleurstellende
boodskap dat die Goewerneur-Generaal gesé het dat
dit nie in sy mag was om dadelik antwoord te gee nie.
Die versoekskrif sou eers deur hom aan sy Ministers
{)noelat voorgelé word, want hulle alleen kon daaroor

eslis.

Die stoet is toe terug

Aan die versoek van die vroue is nie voldoen nie,
maar dat die versoek kragtige invloed uitgeoefen het
en getoon het hoe die hart van die meerderheid van
die volk gevoel, is sonder twyfel.

Dae betoging het ’'n diepe indruk gemaak op die
bhart van die gevangenes in die Fort. Dit is wat
generaal De Wet daarvan gesé het: ,,Vir my was dit
altyd ’'n uitgemaakte saak dat die nasionale gevoel
van die vrou kragtiger 1s as dié van die man. En in
hierdie groot geval is ek in my oortuiging versterk
geword, omdat die Afrikaanse vrou nooit gewoond
gewees het om vir haar met die politiek in te laat
nie Hier het dit 'n grote nasionale saak gegeld

Die vroue kon die grote drang nie weerstaan om
uitdrukking te gee aan wat daar diep 1n hulle geleef
het nie.”

Na elf maande is generaal De Wet losgelaat; en
toe is hy na sy plaas Allanvale. Hoe hy dit daar
aangetref het, sé hy self. ,,Ek het ongeveer 450 beeste
gehad; toe ek uit die tronk kom, het ek nie meer as
50 nie. Skape het ek nog op my plaas gevind, maar
ek het ook maar min vantevore besit.”

Op sy plaas moes hy bly woon. Sonder verlof
van die Regering het hy uit sy distrik nie kan gaan
nie. Hy het hom toe met des te meer ywer besig
gehou met sy boerdery.

Maar dit het vir hom gehinder dat van sy mede-
gevangenes nog 1n die tronk moes bly sit terwyl hy vry
was. Hy het ook die geleentheid gesoek en gekry om
met generaal Smuts 'n onderhoud daaromtrent te hé.
Aan die Minister het hy vertel dat, as aan hom
vrylating gegun was, dit ook aan die ander moes
bewys gewees het—ja, nog meer aan hulle as aan
hom, omdat hy dit meer as een van hulle verdien het,
as daar tog moes gestraf word.



HOOFSTUK XXXIII.

Doop vaN PRESIDENT STEYN.

Die geskiedenis sal Marthinus Theunis Steyn en
Christiaan Rudolph de Wet as die twee grootste
figure van die Oranje-Vrystaat vermeld. Voortreflike
manne het die Vrystaat gelewer, maar hierdie twee
staan hoof en skouer bo al die ander verhewe. Elk
was die eerste op sy eie gebied, maar hulle het
mekaar nie uitgesluit nie : hulle het die een die ander
aangevul. Dit was nie so asof hulle naas mekaar
gestaan het sodat hulle paaie langs mekaar geloop
het nie. Nee, as daar ’n beeld mag gebruik word
om die verhouding van hierdie twee manne tot
mekaar aan te dui, dan moet dit dié van twee half-
sirkels wees, wat saam die volle sirkel vorm De Wet
was die ongekunstelde man van die bree vlaktes, wat
leef in die sedes en aspirasies en godsdiens van die
Voortrekkers. Steyn was die man van kultuur, wat
in die teenwoordige tyd vir hom beweeg, maar wat
gevoel dat die wese van sy nasionale bewustheid
geworteld is 1n dieselfde dieptes waarin De Wet leef.
Daarom was dit ook so 'n hegte band wat hierdie
twee manne aan mekaar gebind het. Dit moes elkeen
tref hoe goed die verstandhouding altyd was tussen
president Steyn en De Wet. Dwarsdeur die ocorlog
het dit voortgeduur en ook daarna. Daar was ook
1ets meer : 'n innige band van vriendskap was daar
tussen hulle gelé. Wanneer dit dan moes gebeur dat

die een sou wegval, dan sou die ander gevoel dat ’n
stuk van hom weg was, en dat daar voortaan ’n leegte
in sy lewe sou wees, wat nie sou aangevul word nie.

So was dit met De Wet toe Steyn heengegaan
het.

Op 28 November 1916 is die gehele Suid-Afrika
geskok geword deur die tyding dat president Steyn
plotseling oorlede was. Vir almal is dit nog vers in
die geheue hoe hy daar in die Gedenksaal op Bloem-
fontein verskyn het om die Kongres van die Oranje-
Vrouevereniging toe te spreek. Toe hy opgestaan en
enige tree vooruitgestap het en vir hom toe omgewend
bet tot sy gehoor, het hy so sterk daar uitgesien, en
met so 'n helder stem gespreek, dat elkeen gedink het
dat die ergste van sy liggaamlike lye verby was.

~ Niemand het verwag wat daar nou sou gebeur
nie.

Daar noem hy die laaste punt van sy toespraak—
maar hy swyg. Hy 18 sy hand op sy voorhoof, en
plotseling sak hy inmekaar.

Geen stem word daar in die saal gehoor mnie
Almal daar is as verbrysel.

Op 3 Desember is president Steyn ter aarde bestel
geword. Die Regering het dit begryp dat daar 'n
Staatsbegrafnis moet wees, en het also aan die grote
dode die hoogste eer bewys.

Hy vind sy laaste rusplaas aan die voet van die
suil wat hy self opgeri%l het, en wat daar staan as
die monument van sy hulde aan die Vrou en aan
die Kind.

Weer is dit dat duisende getrek word na dié
heilige grond daar by Bloemfontein; weer is die
koppies bedek met 'n groot, lewende mensemassa.

Watter kragtige persoonlikheid! Hoe voel
elkeen dit daar by die ope graf! Ja, watter magtige
persoonlikheid wat alle partye daar verenig, en een
grote volkshart laat klop!

As daar een was wat reg gehad het om in dié uur
te spreek, dan was dit Christiaan Rudolph de Wet.
Dit was sy President wat daar begrawe word; maar
nog meer, sy dierbare vriend, tot wie hy opgesien het,
en wat hy nou ook vader noem.

»Geagte mevr. Steyn, geliefde broeders en susters,

»My ou hart het in die laaste tyd erg verswak,
sodat ek nie meer die stem het wat ek gehad het toe
ons laas hier bymekaar was nie. My hart is verswak,
en wat tans hier gebeur—dit is genoeg om selfs ook
die senuwees aan te tas. Al die burgers wat hier 1s,
weet dat in die laaste oorlog was Marthinus Steyn
die vader van Christiaan de Wet. Die burgers ken
my; hulle weet dat ek maar ’'n haastige man 1s, maar
vir president Steyn het ek altyd die grootste respek
en eerbied gehad. En waarom? Omdat hy dit
waardig was. Dit was die respek van 'n kind vir sy
vader. Maar nou dat hy weg is, laat ons tog nie treur
as diegene wat geen hoop het nme

»Laat ons treur, ja, want dit pas ons om te treur
wanneer so ‘n eggenoot, so 'n vader, en so ’‘n staats-
man, van ons weggeneem word; maar sy voorbeeld en
werke kan nie vergaan nie, en so lank as dié leef, sal
ook hy onder ons nog leef. Hy was in die regte sin
van die woord 'n volksman. In die moeilike tye wat
ons deurgemaak het, het hy alles opgeoffer vir sy volk.
Selfs met sy laaste woorde nog het hy geprobeer om
sy volk te lei en op te hef, en dit is of ons vandag 'n
roepstem hoor: ,Werk terwyl dit dag is, maak groot
die volk van Suid-Afrika—dit kom nie daarop aan

van watter afkoms nie, solank hulle Suid-Afrika as
hulle land beskou.’

,Dit was ook die gevoelens van die grote
staatsman cor wie ons vandag gekom het om te treur.

»My vriende, ons,_ verkeer va.nda,% in ’n kritieke
periode. Ons staan op die punt om of ’n groot volk
te word, of om op te hou as 'n volk te bestaan. Laat
ons dus werk terwyl dit dag is. Laat ons ons volk
opbou. Nogmaals sé ek : ,Werk terwyl dit dag is!’”

Aangrypend was die verskyning van De Wet
daar onder die hoe suil. Die menigte was as gegrepe
deur die betowering wat die magtige invloed van die
grote dode uitgeoefen het; maar toe De Wet daar
opgestaan het, het daar 'n trilling deur die skare
gegaan, wat hom hoorbaar uitgedruk het. Maar 1n
die teenwoordigheid van die dood het dit dadelik 1n
diepe eerbied geswyg.

Min bly daar oor om van generaal De Wet te boek
te stel.

Hy het hom, n4 hy uit die gevangenis vrygelaat
is, van die publieke lewe teruggetrek. Hy het dit ook
moet doen, want hy kon uit sy distrik geen voet
verroer sonder verlof van die Minister van Justiesie
nie. Nie lank nd sy vrylating het hy sy plaas,
Allanvale, verkoop, en na Puntjiesfontein in die
distrak Edenburg verhuis. Vandaar het hy later na
Klipfontein gegaan, 'n plaas nie ver van Nuwe-
jaarsfontein nie, waar hy sy gelukkige kinder- en
jongelingsjare geslyt het. Daar woon hy vandag nog.

Driemaal is hy, nadat hy op vrye voet gestel is,
seer siek gewees—die twede keer in Februarie 1919.
D1t was ’n ernstige aanval van die griep gewees, en
op Dewetsdorp, waarheen hy gebring was, het sy

dierbare aan sy sponde gestaan, elke uur die einde
verwagtende. Hy het egter weer gesond geword;
maar die man van vroeer was hy nie meer nie.

In die maand Mei 1920 het hy weer tot aan die
rand van die graf gekom. Die geneesheer het geen
hoop op sy herstel kan gee nie, maar hy het tog beter
geword. ‘Was dit toe te skryf aan sy ysere gestel, wat
nie wou buig voor siekte wat 'n ander mens sou
neergevel het nie? Nee, laat ons dit erken, soos hy
dit ook erken, dat hy alles te danke het aan die
bewaring van die Magtige Heiland, Wat hy nooit
beskaam gewees het om te bely nie.

Tussen sy aanvalle van siekte soek sy vriende vir
bom op. Hulle kan die gedagte nie verdra dat hy
nie meer werksaam sal optree nie. So het dit onlangs
gebeur dat hy gevra is deur die Provinsiale Raad
of hy die posiesie van Senator, verteenwoordigende
die Vrystaat, nie sou wil inneem nie. Maar die
liggaamlike swakheid waartoe die aanval van die
griep hom gebring het, het hom verplig om wat die
Provinsiale Raad hom aangebied het, van die hand
te moet wys.

Dan word hy nog gedurig gevra om, nou hier, en
dan daar, by publieke funksies te spreek. Hy weler
nooit as hy kans sien om dit te doen nie. By dié
geleenthede het hy dan die kans om hom besig te hou
met die groot vraagstukke van die dag. Wat hom in
die diepste van sy hart kwel, is dat sy volk verdeeld
is; en geen begeerte leef daar sterker in hom as dié
dat daar hereniging mag plaasvind nie. En dat die
volk weer eendag één sal wees, daar het hy nie die
minste twyfel aan nie. En wat die onafhanklikheids-
idee betref? Wie kan vir ’n enkel oomblik in
onsekerheid verkeer wat Christiaan de Wet in verband

